
 “Il-korrezzjoni fraterna”

TALB TAL-FIDILI
Ċelebrant

Ħuti għeżież, Ġesù llum qalilna li fejn tnejn jinġabru flimkien f’ismu, hemm Hu jkun preżenti. B’din il-fiduċja fil-Kelma tal-Mulej, ninġabru quddiem Alla Missierna biex noffrulu dawn it-talbiet tagħna.

Intenzjonijiet
1. Biex il-Knisja tkun komunità ta’ mħabba li fiha kulħadd jiġi irrispettat, anke dawk li jiżbaljaw. Nitolbu...

2. Biex il-gvernijiet jużaw mezzi korrettivi li jħarsu d-dinjità u d-drittijiet tal-bniedem, l-aktar fil-ħabsijiet. Nitolbu...

3. Biex it-tfal u ż-żgħażagħ jagħrfu jilqgħu t-twissijkiet tal-ġenituri tagħhom b’sens ta’ ubbidjenza, u biex il-ġenituri jibnu fiduċja f’uliedhom. Nitolbu...

4. Biex aħna nkunu lesti mhux biss li nikkoreġu lill-oħrajn, imma nilqgħu bl-umiltà l-korrezzjonijiet li jsiru lilna għall-ġid tagħna. Nitolbu...

Ċelebrant

O Alla, Missierna, inti tisma’ lil dawk li jinġabru flimkien biex jitolbuk f’isem Ibnek il-għażiż. Agħtina qalb u ruħ ġdida, biex ikun jimpurtana mill-ġid veru ta’ ħutna biex inħarsu l-kmandament tal-imħabba li jiġbor fih il-milja tal-liġi. Bi Kristu Sidna.

